
malailaing angata itjen na i taiwan, siniledaw angata itjen a kemasi sicuayan, a tja sineljavakan
katua tja nasi na macacapilj aravac tuaicu a kadjunangan, neka nu ngasa, neka nu tideg, na penadjadjaluan
aravac itjen kataicu a kadjunangan.

“kiljivak taicu a kadjunangan”, namasan tja sengesengan anga nua marecidicidiljan, ulja na
meljazuazua a patje palalaut. pinapevaljutan itjen nimadju, ulja tja puljatau ta tja nasi a ljemakev
tjaimadju, tua pavelet tua pinaquzipan nimadju tjanuitjen. sa temevelak tua ginati ta nemanemanga na
nagemati.

tucu, kamayan anan azua nakuyakuya a vinarungan a caucau, sa sipaveli a tja ginaljan ta tjuzuma, sa
izua uta uri sa remutjuk tjaimadju. gau, timitja a namasan malailaing, karasudji a mapuljat, kapupiculi sa

zangazangali a ljemakev ta tja kadjunangan.

a tja kai katua senay, mavan a sipakeljakeljan tua caquan katua tjaucikelan nua payuan, izua za
tjaucikel ta milimilingan, tua sinipakazuanan, senay, pazazekatj katua tja palisian.

kemasi ta 1600 a cavilj, izua anga a kemasi baljaka katua pairing, san veciken anga a tja kai, sa
veciveciken anga a tja milimilingan katua tja pinakazuanan. ljakua “kinasengeseng nua zuma” aya itjen, ini

a timitja a namasengeseng. uri anemaya su varung?



